
                                                          ÁNGEL ANTELO RIVEIRO
 49404470X

RESOLUCIÓN DE AUTORIZACIÓN DE RIFA

Data de inicio: 09.02.2026  Entrada: 358016  Asunto: Resolución

Interesada: Ángel Antelo Riveiro  NIF: 49404470X

Obxecto: Autorización para a celebración dunha rifa

Ref: X/ mgr

ANTECEDENTES

1 Con data 09.02.2026 a interesada presentou unha solicitude para a autorización da 
realización  dunha  rifa,  xunto  á  que  achegaba  a  documentación  que  considerou 
oportuno.

2 No expediente administrativo consta a seguinte documentación:

- Solicitude de autorización de celebración de rifa.

- Bases do xogo.

-  Xustificante  acreditativo  do  pago  da  taxa  administrativa,  código  30.13.01  de 
importe 103,45 € (nº Taxa 976720254).

- Copia  da  documentación  que  acredita  a  titularidade  por  parte  da  persoa 
organizadora  dos  premios  que se  van sortear  ou  o  documento acreditativo  da 
constitución da garantía pola contía do seu valor.

- Relación detallada dos premios que se outorgarán, coa expresión do seu valor e a 
forma de adxudicación ás persoas gañadoras.

- Relación detallada das persoas designadas para vender as papeletas ou os billetes, 
coa indicación do sexo de cada unha delas.

SECRETARÍA XERAL TÉCNICA E DO TESOURO
CONSELLERÍA DE FACENDA E ADMINISTRACIÓN PÚBLICA
Edificio administrativo San Caetano
15781 Santiago de Compostela
T. + 34 .981-546417 
xogosc@xunta.gal
www.xunta.gal

CONSIDERACIÓNS LEGAIS E TÉCNICAS

1 Segundo o artigo 27 do Estatuto de autonomía de Galicia, aprobado mediante Lei 
orgánica 1/1981, do 6 de abril, é competencia exclusiva da Comunidade Autónoma de 
Galicia a ordenación dos casinos, xogos e apostas, con exclusión das apostas mutuas 
deportivo benéficas. Polo Real decreto 228/1985, do 16 de febreiro, transferíronse á 
Comunidade Autónoma de Galicia as funcións e servizos que viña desempeñando a 
Administración do Estado en materia de casinos e xogos.

2 A  competencia  para  ditar  a  resolución  deste  procedemento  corresponde  ao 
secretario xeral técnico e do Tesouro, de acordo co disposto no artigo 4 do Decreto 
141/2024, do 20 de maio, polo que se establece a estrutura orgánica da Consellería 
de Facenda e Administración Pública, en relación co previsto na disposición adicional 
quinta do Decreto 49/2024, do 22 de abril, polo que se fixa a estrutura orgánica das 
consellerías da Xunta de Galicia.

3  O artigo 26 da Lei 3/2023, do 4 de xullo, reguladora dos xogos de Galicia dispón:

«1.  Enténdese por xogo da rifa aquela modalidade que consiste no sorteo dun ou 
varios  bens  ou  servizos  previamente  determinados  entre  diversas  persoas  que 
previamente adquirisen papeletas ou billetes. O importe de cada papeleta ou billete 
deberá ser o mesmo e o importe total das papeletas ou billetes emitidos deberá ser, 
como mínimo, igual ao valor dos bens ou servizos sorteados. As papeletas ou os 
billetes  deberán estar  numerados correlativamente ou diferenciados  entre  si  de 
calquera outra forma. Os premios non poderán consistir en diñeiro en metálico nin 
poderán ser substituídos por diñeiro.

Cando  os  números  premiados  das  rifas  se  fagan  coincidir  cos  números 
correspondentes a  sorteos da Organización Nacional  de Ciegos Españoles  ou da 
Sociedade Estatal Lotarías e Apostas do Estado, o número de papeletas ou billetes 
deberá ser como mínimo igual ao dunha serie das fixadas nos ditos sorteos.

2. O número premiado poderá ser o que resulte dun sorteo específico realizado de 
forma  pública  e  transparente  ou  o  que  coincida  co  que  resulte  doutro  sorteo 
autorizado pola Administración autonómica ou estatal.

3. A realización dunha rifa está suxeita a autorización administrativa. A solicitude 
deberá ser dirixida ao órgano autonómico de dirección competente en materia de 
xogo  cunha  antelación  mínima  de  trinta  días  á  data  de  inicio  da  venda  ou 
distribución das papeletas ou billetes. Na solicitude deberán constar os seguintes 
datos:

a)  A  identificación  da  persoa  física  ou  xurídica  que  presenta  a  solicitude,  coa 
indicación do sexo da persoa física ou do representante da persoa xurídica.

b) A data de realización do sorteo.

c) O número e as características das papeletas ou dos billetes, coa indicación do 
importe unitario.

d) O ámbito territorial que abrangue.

e) A relación detallada dos premios que se outorgarán, coa expresión do seu valor e 
a forma de adxudicación ás persoas gañadoras, así como o lugar onde se atopen os 
bens mobles. Se se trata de bens inmobles, indicaranse a situación do predio, os 
seus límites, a extensión, as cargas e os datos rexistrais, así como tamén a forma de 
entrega do premio e calquera tipo de gastos que deba satisfacer a persoa gañadora. 
No suposto en que os premios consistan en viaxes, deberanse especificar os servizos 
que se inclúen. Igualmente, se os premios consisten en vehículos, deberase indicar a 
quen corresponde o pagamento do imposto especial sobre determinados medios de 
transporte ou calquera outro tipo de tributo que sexa aplicable.

f) O lugar onde se vai realizar o sorteo.

g) O destino dos beneficios obtidos pola realización da rifa.

h)  A  relación detallada das  persoas  designadas  para  vender  as  papeletas  ou os 
billetes, coa indicación do sexo de cada unha delas.

4. Coa solicitude de autorización debe achegarse a seguinte documentación:

a)  A  acreditación  da  representación,  no  caso  de  que  se  actúe  por  medio  de 
representante.

b) As bases ás que deberá axustarse a realización da rifa.

c)  A  copia  da  documentación  que  acredite  a  titularidade  por  parte  da  persoa 
organizadora  dos  premios  que  se  van  sortear  ou  o  documento  acreditativo  da 
constitución de garantía pola contía do seu valor.

5.  Presentada a solicitude e a  documentación sinalada,  o  órgano autonómico de 
dirección  competente  en  materia  de  xogo  ditará  e  notificará  resolución  de 
autorización ou denegación no prazo máximo de quince días desde a data en que a 
solicitude tivo entrada no rexistro do órgano competente para resolver.

6.  Se no prazo indicado non se ditou e notificou a resolución, a persoa física ou 
xurídica interesada pode considerala desestimada.

7. Non está suxeita a autorización administrativa a organización esporádica de rifas 
constitutivas  de  usos  sociais  de  carácter  tradicional,  familiar  ou  amigable  por 
persoas ou entidades cuxa actividade habitual ou principal non sexa a organización 
ou realización de xogos, en calquera das súas modalidades, sempre que non sexan 
obxecto de explotación lucrativa e o valor dos premios ofrecidos non exceda no seu 
conxunto de 600 euros.

Para  estes  efectos,  considerarase  «organización  esporádica»  aquela  que  se 
desenvolva  cunha habitualidade  anual  ou  superior.  Así  mesmo,  entenderase  que 
existe explotación lucrativa cando o importe total  das papeletas ou dos billetes 
emitidos supere nun 10 % o valor dos premios ofrecidos. 
Esta exención debe entenderse sen prexuízo do establecido na lexislación fiscal.»

O xogo ao que se refire a solicitude constitúe unha modalidade de xogo de rifa posto 
que a participación nel  se realiza a  cambio dun prezo,  o  premio é un obxecto e a 
papeleta que se entrega aos xogadores contén as  mencións mínimas esixidas  pola 
normativa.

Logo de examinar a documentación presentada, compróbase o cumprimento de todos 
os requisitos esixidos pola referida Lei  3/2023,  do 4 de xullo,  e  do disposto na Lei 
6/2003, do 9 de decembro, de taxas, prezos e exaccións reguladoras da Comunidade 
Autónoma de Galicia.

VISTO  o  expediente  administrativo  de  que  se  trata;  a  Lei  3/2023,  do  4  de  xullo, 
reguladora dos xogos de Galicia; a  Lei  39/2015,  do 1  de outubro,  de procedemento 
administrativo común das administracións públicas; e demais normativa aplicable, esta 
subdirección xeral propón a adopción da seguinte,

RESOLUCIÓN:

1 Autorizar a celebración da rifa solicitada nos seguintes termos:

- Data de realización do sorteo: 27 de agosto de 2026 

-  Número  e  características  das  papeletas  ou  billetes,  coa  indicación  do  prezo 
unitario: poranse a venda 10.000 papeletas con 5 números cada unha, do 00.000 
ao 50.000, co prezo de 5€ cada papeleta.

- Ámbito territorial que abrangue: Comunidade Autónoma de Galicia

- Lugar onde se vai realizar o sorteo: Bar Mareira, rúa Rosalía de Castro, 28 baixo en 
Laxe (A Coruña).

- Os beneficios que, de ser o caso, se obteñan destinaranse ao beneficio propio.

- Premio: un  Volkswagen Golf de segunda man, por un valor de 31.878,60 €

- Forma de adxudicación á persoa gañadora: 

O número premiado da rifa será o que coincida co composto pola extracción sucesiva, 
por unha man inocente, de cinco bolas numeradas dun bombo, segundo o seguinte 
proceso: 

1. Póñense nun bombo as bolas numeradas do 0 ao 9, faixe xirar e extráese a bola 
correspondente ás unidades. 

2. Volven  a  introducirse  no  bombo  as  bolas  numeradas  do  0  ao  9,  faise  xirar  e 
extráese a bola correspondente ás decenas. 

3. De  novo  introdúcense  no  bombo  as  bolas  numeradas  do  0  ao  9,  faise  xirar  e 
extráese a bola correspondente ás centenas. 

4. Volven  a  introducirse  no  bombo  as  bolas  numeradas  do  0  ao  9,  faise  xirar  e 
extráese a bola correspondente ás unidades de millar. 

5. E para rematar, métense no bombo unicamente as bolas numeradas do 0 ao 5, faise 
xirar e  extráese a bola correspondente ás decenas de millar. 

6. A rifa componse de 50.000 números, do 00.000 ao 50.000, ambos incluídos, polo 
que as decenas de millar so poden ser do 0 ao 5, ambos incluídos. 

Con este proceso garántase que se extrae de maneira aleatoria un número de cinco 
cifras.  

Para evitar que o premio quede deserto, repetirase o proceso completo para extraer un 
segundo número de cinco cifras, que substituiría ao número extraído en primeiro lugar 
no  caso  de  que  a  persoa  posuidora  de  este  non  aparecese  no  prazo  de  dez  días 
contados a partir do seguinte á data do sorteo, que se cumpre ás 23:59 horas do día 6 
de setembro.

E  a  continuación  repetirase  o  proceso  unha  terceira  vez  para  extraer  un  terceiro 
número de cinco cifras, que substituiría ao extraído en segundo lugar no caso de que 
tampouco a persoa posuidora aparecese no prazo de dez días contados a partir do 
seguinte ao vencemento do prazo para o primeiro número extraído, que se cumpre ás 
23:59 horas do día 16 de setembro. 

O número gañador publicarase no taboleiro de anuncios e nas redes sociais do BAR 
MAREIRA  (Facebook  e  Instagram)  o  día  seguinte  á  realización  do  sorteo.  Se  non 
aparecese  a  persoa  posuidora  do  número  gañador,  o  extraído  en  segundo  lugar 
publicarase o día seguinte ao vencemento do prazo para o primeiro, é dicir,  o 7 de 
setembro. E se tampouco aparecese a persoa posuidora de este, o número extraído en 
terceiro  lugar  publicarase o  día  seguinte do vencemento do prazo para o  segundo 
número extraído, ou sexa, o 15 de setembro. 

Calquera  modificación  das  condicións  do  sorteo  contempladas  nesta  resolución 
requirirá autorización previa desta Secretaria Xeral Técnica e do Tesouro.

2 Dar traslado da presente resolución á  Axencia  Tributaria  de Galicia  aos efectos 
oportunos.

3 Notificar a presente resolución, que non pon fin á vía administrativa, ás persoas 
interesadas,  coa indicación de que contra ela poderá interpoñerse un recurso de 
alzada ante o conselleiro de Facenda e Administración Pública no prazo dun mes, 
que  se  contará  a  partir  do  día  seguinte  ao  da  notificación  desta  resolución,  de 
conformidade co establecido nos artigos 121 e 122 da Lei 39/2015, do 1 de outubro, 
do procedemento administrativo común das administracións públicas.

Santiago de Compostela, na data da sinatura dixital
A subdirectora xeral de Xogo
Marta Pardo Manzanares

Conforme coa anterior proposta, este centro directivo acorda a súa aprobación.

Santiago de Compostela, na data da sinatura electrónica
O secretario xeral técnico e do Tesouro

David Cabañó Fernández

